
საქართველოს ფინანსთა 
მინისტრის ბრძანება №550

2004 წლის 23 აგვისტო 
ქ. თბილისი
საქართველოს ფინანსთა სამინისტროს საგადასახადო დეპარტამენტის საგადასახადო ორგანოების შექმნის, მათი სამოქმედო ტერიტორიისა და უფლებამოსილების განსაზღვრის შესახებ
საქართველოს საგადასახადო კოდექსის 260-ე მუხლისა და „საქართველოს მთავრობის სტრუქტურის, უფლებამოსილებისა და საქმიანობის წესის შესახებ” საქართველოს კანონის 26-ე მუხლის შესაბამისად, ვბრძანებ:
1. საქართველოს ფინანსთა სამინისტროს საქვეუწყებო დაწესებულება – საგადასახადო დეპარტამენტის გამგებლობაში შეიქმნას შემდეგი საგადასახადო ორგანოები:

ა) ქ. თბილისის საგადასახადო ინსპექცია;

ბ) ბათუმის საგადასახადო ინსპექცია;

გ) რუსთავის საგადასახადო ინსპექცია;

დ) ქუთაისის საგადასახადო ინსპექცია;

ე) ფოთის საგადასახადო ინსპექცია;

ვ) გორის საგადასახადო ინსპექცია;

ზ) თელავის საგადასახადო ინსპექცია;

თ) ახალციხის საგადასახადო ინსპექცია.

2. განისაზღვროს ამ ბრძანების პირველ პუნქტში მითითებული საგადასახადო ინსპექციების შემდეგი სამოქმედო ადმინისტრაციულ-ტერიტორიული ერთეულები:

 ა) ქ. თბილისის საგადასახადო ინსპექციის სამოქმედო ტერიტორია – ქ. თბილისის ვაკე-საბურთალოს, გლდანი-ნაძალადევის, დიდუბე-ჩუღურეთის, მთაწმინდა-კრწანისის და ისანი-სამგორის რაიონების ადმინისტრაციულ-ტერიტორიული საზღვრების ფარგლებში; 

ბ) ბათუმის საგადასახადო ინსპექციის სამოქმედო ტერიტორია – ქ. ბათუმის, ქობულეთის, ხელვაჩაურის, შუახევის, ქედის და ხულოს რაიონების ადმინისტრაციულ-ტერიტორიული საზღვრების ფარგლებში; 

გ) რუსთავის საგადასახადო ინსპექციის სამოქმედო ტერიტორია – ქ. რუსთავის, მარნეულის, გარდაბნის, ბოლნისის, დმანისის, თეთრიწყაროს და წალკის ადმინისტრაციულ-ტერიტორიული საზღვრების ფარგლებში;

დ) ქუთაისის საგადასახადო ინსპექციის სამოქმედო ტერიტორია – ქ. ქუთაისის, ქ. წყალტუბოს, ბაღდათის, ზესტაფონის, ჭიათურის, სამტრედიის, თერჯოლის, ხარაგაულის, ტყიბულის, საჩხერის, ვანის, ხონის, ამბროლაურის, ლენტეხის, ონის და ცაგერის რაიონების ადმინისტრაციულ-ტერიტორიული საზღვრების ფარგლებში;

ე) ფოთის საგადასახადო ინსპექციის სამოქმედო ტერიტორია – ქ. ფოთის, ზუგდიდის, სენაკის, აბაშის, მარტვილის, ჩხოროწყუს, ოზურგეთის, ლანჩხუთის და ჩოხატაურის რაიონების ადმინისტრაციულ-ტერიტორიული საზღვრების ფარგლებში;

ვ) გორის საგადასახადო ინსპექციის სამოქმედო ტერიტორია – გორის რაიონის, ხაშურის, კასპის, ქარელის, მცხეთის, ახალგორის, დუშეთის, თიანეთის და ყაზბეგის ადმინისტრაციულ-ტერიტორიული საზღვრების და ცხინვალის რეგიონის ფარგლებში;

ზ) თელავის საგადასახადო ინსპექციის სამოქმედო ტერიტორია – თელავის, ახმეტის, საგარეჯოს, დედოფლისწყაროს, სიღნაღის, გურჯაანის, ლაგოდეხის და ყვარლის რაიონების ადმინისტრაციულ-ტერიტორიული საზღვრების ფარგლებში;

თ) ახალციხის საგადასახადო ინსპექციის სამოქმედო ტერიტორია – ახალციხის, ადიგენის, ასპინძის, ახალქალაქის, ნინოწმინდის და ბორჯომის რაიონების ადმინისტრაციულ-ტერიტორიული საზღვრების ფარგლებში.

3. ამ ბრძანების პირველი და მეორე პუნქტებით განსაზღვრული საგადასახადო ინსპექციები შეიქმნას ამ ბრძანების ამოქმედებამდე არსებული შესაბამისი საგადასახადო ინსპექციების ბაზაზე რეორგანიზაციისა და შტატების შემცირების გზით, „საჯარო სამსახურის შესახებ” საქართველოს კანონის მოთხოვნათა დაცვით.

4. საგადასახადო დეპარტამენტის აქციზის და მსხვილ გადამხდელთა საგადასახადო ინსპექციების, აგრეთვე აფხაზეთის ავტონომიური რესპუბლიკის საგადასახადო ინსპექცის შექმნის წესი და დებულებები განისაზღვრება და მტკიცდება საქართველოს ფინანსთა მინისტრის ნორმატიული აქტებით. 

5. ამ ბრძანების ამოქმედებისთანავე ფუნქციონირება შეწყვიტონ ქ. თბილისის ვაკე-საბურთალოს საოლქო, დიდუბე-ჩუღურეთის ზონალურ, მთაწმინდა-კრწანისის ზონალურ, გლდანი-ნაძალადევის ზონალურ, ისან-სამგორის ზონალურ, თელავის საოლქო, საგარეჯოს ზონალურ, გურჯაანის ზონალურ, დედოფლისწყაროს რაიონულ, სიღნაღის რაიონულ, ლაგოდეხის რაიონულ, ყვარლის რაიონულ, ახმეტის რაიონულ, რუსთავის საოლქო, მარნეულის ზონალურ, ბოლნისის ზონალურ, გარდაბნის ზონალურ, თეთრიწყაროს რაიონულ, წალკის რაიონულ, დმანისის რაიონულ, მცხეთის საოლქო, ახალგორის რაიონიულ, დუშეთის რაიონულ, თიანეთის რაიონულ, ყაზბეგის რაიონულ, გორის საოლქო, ხაშურის ზონალურ, ქარელის რაიონულ, კასპის რაიონულ, ახალციხის საოლქო, ახალქალაქის ზონალურ, ბორჯომის ზონალურ, ნინოწმინდის რაიონულ, ადიგენის რაიონულ, ასპინძის რაიონულ, ქუთაისის საოლქო, ზესტაფონის ზონალურ, ჭიათურის ზონალურ, სამტრედიის ზონალურ, წყალტუბოს ზონალურ, თერჯოლის რაიონულ, ხარაგაულის რაიონულ, ტყიბულის რაიონულ, საჩხერის რაიონულ, ვანის რაიონულ, ხონის რაიონულ, ბაღდათის რაიონულ, ფოთის საოლქო, ზუგდიდის საოლქო, სენაკის ზონალურ, მესტიის რაიონულ, წალენჯიხის რაიონულ, ხობის რაიონულ, აბაშის რაიონულ, მარტვილის რაიონულ, ჩხოროწყუს რაიონულ, ოზურგეთის საოლქო, ლანჩხუთის რაიონულ, ჩოხატაურის რაიონულ, ამბროლაურის საოლქო, ლენტეხის რაიონულ, ონის რაიონულ, ცაგერის რაიონულ, ბათუმის საოლქო, ქობულეთის ზონალურ, ხელვაჩაურის ზონალურ, ქედის რაიონულ, შუახევის რაიონულ და ხულოს რაიონულმა საგადასახადო ინსპექციებმა.

6. დამტკიცდეს „საქართველოს ფინანსთა სამინისტროს საგადასახადო დეპარტამენტის საგადასახადო ინსპექციების ტიპური დებულება” დანართი №1-ის შესაბამისად.
7. ბრძანების ამოქმედებისთანავე ძალადაკარგულად ჩაითვალოს:

ა) „საქართველოს ფინანსთა სამინისტროს საგადასახადო დეპარტამენტის ზოგიერთი ტერიტორიული ორგანოს შექმნის, მათი სამოქმედო ტერიტორიისა და უფლება-მოსილების განსაზღვრის შესახებ” საქართველოს ფინანსთა მინისტრის 2004 წლის 3 მაისის №299 ბრძანება;

ბ) „საქართველოს ფინანსთა სამინისტროს საგადასახადო დეპარტამენტის ზოგიერთი ტერიტორიული ორგანოს შექმნის, მათი სამოქმედო ტერიტორიისა და უფლებამოსილების განსაზღვრის შესახებ” საქართველოს ფინანასთა მინისტრის 2004 წლის 19 მაისის №336 ბრძანება. 

8. ბრძანების შესრულებაზე კონტროლი დაევალოს ფინანსთა სამინისტროს საგადასახადო დეპარტამენტის თავმჯდომარეს ბატონ დავით გალეგაშვილს.

9. ბრძანება ამოქმედდეს 2004 წლის 1 ოქტომბრიდან.

ზ. ნოღაიდელი
დანართი №1
საქართველოს ფინანსთა სამინისტროს საგადასახადო დეპარტამენტის საგადასახადო ინსპექციების ტიპური 
დებულება
თავი I
ზოგადი დებულებები

მუხლი 1. საგადასახადო ინსპექციის სტატუსი
1. საქართველოს ფინანსთა სამინისტროს საგადასახადო დეპარტამენტის საგადასახადო ინსპექცია (შემდგომში – ინსპექცია) წარმოადგენს საქართველოს ფინანსთა სამინისტროს საგადასახადო დეპარტამენტის საგადასახადო ორგანოს, რომელიც თავისი კომპეტენციის ფარგლებში ფინანსთა მინისტრის ბრძანებით განსაზღვრულ სამოქმედო ტერიტორიაზე უზრუნველყოფს საგადასახადო კანონმდებლობის დაცვაზე და შესრულებაზე სახელმწიფო კონტროლს.

2. ინსპექციის საქმიანობის მართვას და ზედამხედველობას ახორციელებს საქართველოს ფინანსთა სამინისტროს საგადასახადო დეპარტამენტი.

3. ინსპექციას აქვს დადგენილი ნიმუშის ბეჭედი.

4. ინსპექციის დაფინანსება ხორციელდება საქართველოს ცენტრალური ბიუჯეტიდან.


მუხლი 2. ინსპექციის საქმიანობის სამართლებრივი საფუძვლები
ინსპექციის საქმიანობის სამართლებრივ საფუძველს წარმოადგენს საქართველოს კონსტიტუცია, საქართველოს საგადასახადო კოდექსი, საქართველოს ფინანსთა სამინისტროს დებულება, საქართველოს ფინანსთა სამინისტროს საგადასახადო დეპარტამენტის დებულება, საქართველოს ფინანსთა მინისტრის და საგადასახადო დეპარტამენტის თავმჯდომარის ბრძანებები, ეს დებულება და სხვა სამართლებრივი აქტები.


მუხლი 3. ინსპექციის ურთიერთობა სახელმწიფო ხელისუფლების ორგანოებთან
ინსპექცია თავის მოვალეობას ასრულებს დამოუკიდებლად და, საჭიროებისამებრ, თანამშრომლობს სახელმწიფო ხელისუფლების სხვა ორგანოებთან.


მუხლი 4. მინდობილი უფლებამოსილების დელეგირების აკრძალვა
ინსპექციის საჯარო მოსამსახურეებს ეკრძალებათ კანონმდებლობით დადგენილი წესით მათთვის დაკისრებული ვალდებულებების და მინდობილი უფლებამოსილების გადაცემა სხვა თანამშრომლებისათვის, გარდა საქართველოს ფინანსთა სამინისტროს საგადასახადო დეპარტამენტის თავმჯდომარის ინდივიდუალური სამართლებრივი აქტით განსაზღვრული შემთხვევებისა.

თავი II
ინსპექციის საქმიანობის სფერო და ამოცანები

მუხლი 5. ინსპექციის ამოცანა
საგადასახადო ინსპექციის ამოცანაა თავის სამოქმედო ტერიტორიაზე კომპეტენციის ფარგლებში საგადასახადო კანონმდებლობის დაცვის უზრუნველყოფა, რომელსაც ახორციელებს ინსპექციის სტრუქტურული ქვედანაყოფების მეშვეობით.


მუხლი 6. ინსპექციის საქმიანობის სფერო
ინსპექცია ახორციელებს მის სამოქმედო ტერიტორიაზე საგადასახადო აუდიტს (შემოწმებებს) და საგადასახადო საჩივრების განხილვას, ფინანსთა მინისტრის ბრძანების შესაბამისად განსაზღვრული ადმინისტრაციულ-ტერიტორიული საზღვრების ფარგლებში საგადასახადო აღრიცხვას, გადამხდელთა მომსახურებას, მონაცემთა დამუშავებას, გადასახადების იძულებით გადახდევინებას, გადასახადების ადმინისტრირებას და კომპეტენციის ფარგლებში სამართლებრივ მომსახურებას.

თავი III
ინსპექციის სტრუქტურა, ხელმძღვანელობის ორგანიზება, ხელმძღვანელთა უფლება-მოვალეობები

მუხლი 7. ინსპექციის სტრუქტურა
1. ინსპექციის სტრუქტურას და საშტატო ნუსხას ამტკიცებს და მასში ცვლილებები შეაქვს საქართველოს ფინანსთა მინისტრს, საგადასახადო დეპარტამენტის თავმჯდომარის წარდგინებით.

2. ინსპექცია შედგება შემდეგი სტრუქტურული ქვედანაყოფებისაგან: 

ა) გადამხდელთა მომსახურების სამმართველო;

ბ) გადამხდელთა საგადასახადო აუდიტის (შემოწმებების) სამმართველო;

გ) გადასახადების ადმინისტრირების სამმართველო;

დ) იურიდიულ საკითხთა და საჩივრების განხილვის სამმართველო;

ე) ადმინისტრაცია (აპარატი);

ვ) საგადასახადო ინსპექციის განყოფილებები ადმინისტრაციულ-ტერიტორიულ ერთეულებში;

ზ) საგადასახადო ინსპექციის, მისი ტერიტორიული განყოფილების გადამხდელთა მომსახურების ცენტრები ადმინისტრაციულ-ტერიტორიულ ერთეულებში.


მუხლი 8. ინსპექციის ხელმძღვანელობის ორგანიზება და თანამდებობის პირთა დანიშვნის წესი
1. ინსპექციას ხელმძღვანელობს ინსპექციის უფროსი, რომელსაც თანამდებობაზე ნიშნავს და თანამდებობიდან ათავისუფლებს საქართველოს ფინანსთა მინისტრი საგადასახადო დეპარტამენტის თავმჯდომარის წარდგინებით.

2. ინსპექციის უფროსს ჰყავს ორი მოადგილე, რომელთაც თანამდებობაზე ნიშნავს და თანამდებობიდან ათავისუფლებს საქართველოს ფინანსთა მინისტრი საგადასახადო დეპარტამენტის თავმჯდომარის წარდგინებით.

3. ინსპექციის სტრუქტურული ქვედანაყოფების უფროსებს საქართველოს საგადასახადო დეპარტამენტის თავმჯდომარის წარდგინებით თანამდებობაზე ნიშნავს და თანამდებობიდან ათავისუფლებს საქართველოს ფინანსთა მინისტრი;

4. ინსპექციის სხვა საჯარო მოსამსახურეებს ინსპექციის უფროსის წარდგინებით თანამდებობაზე ნიშნავს და თანამდებობიდან ათავისუფლებს საქართველოს ფინანსთა სამინისტროს საგადასახადო დეპარტამენტის თავმჯდომარე. 

5. ინსპექციის უფროსი თავისი კომპეტენციის ფარგლებში:

ა) იღებს გადაწყვეტილებებს ინსპექციის კომპეტენციას მიკუთვნებულ საკითხებზე, მოქმედებს ინსპექციის სახელით, თავისი კომპეტენციის ფარგლებში წარმოადგენს ინსპექციას სახელმწიფო ხელისუფლების სხვა ორგანოებთან და ორგანიზაციებთან ურთიერთობაში;

ბ) უზრუნველყოფს საქართველოს კონსტიტუციის, საქართველოს საგადასახადო კოდექსის, საქართველოს კანონების, საქართველოს პრეზიდენტის ბრძანებულებების, განკარგულებების, საქართველოს მთავრობის დადგენილებების, საქართველოს ფინანსთა მინისტრის ბრძანებების, საქართველოს ფინანსთა სამინისტროს საგადასახადო დეპარტამენტის თავმჯდომარის ინდივიდუალური სამართლებრივი აქტების და სხვა სამართლებრივი აქტების შესრულებას;

გ) ახორციელებს ინსპექციის სტრუქტურული ქვედანაყოფების საქმიანობის მართვას, კოორდინაციასა და ზედამხედველობას;

დ) წარადგენს წინადადებებს ინსპექციის თანამშრომელთა წახალისების ან მათთვის დისციპლინური პასუხისმგებლობის დაკისრების შესახებ;

ე) ანგარიშვალდებულია საქართველოს ფინანსთა მინისტრისა და საგადასახადო დეპარტამენტის თავმჯდომარის წინაშე;

ვ) გამოსცემს ადმინისტრაციულ აქტებს;

6. ინსპექციის უფროსის არყოფნის შემთხვევაში მის მოვალეობას, შესაბამისი ბრძანების საფუძველზე, ახორციელებს ინსპექციის უფროსის ერთ-ერთი მოადგილე.

7. ინსპექციის ხელმძღვანელი თანამდებობის პირები:

ა) ინსპექციის უფროსის მოადგილეები ხელმძღვანელობენ ინსპექციის უფროსის მიერ განსაზღვრულ სფეროებს;

ბ) სტრუქტურული ქვედანაყოფების ხელმძღვანელები წარმართავენ შესაბამისი ქვედანაყოფების საქმიანობას.

თავი IV
ინსპექციის სტრუქტურული ერთეულების ფუნქციები

მუხლი 9. გადამხდელთა მომსახურების სამმართველო
1. გადამხდელთა მომსახურების სამმართველოს ძირითადი ფუნქციებია საქართველოს ფინანსთა მინისტრის ბრძანებით განსაზღვრული ინსპექციის სამოქმედო ტერიტორიის საზღვრების ფარგლებში: 

ა) გადამხდელთა მომსახურება;

ბ) გადამხდელთა რეგისტრაცია;

გ) საგადასახადო დეკლარაციებისა და გაანგარიშებების მიღება;

დ) სალარო აპარატების რეგისტრაცია;

ე) დადგენილი წესით გადამხდელთა ბიუჯეტთან ანგარიშსწორების საკითხებზე შედარებების აქტის გაფორმების უზრუნველყოფა;

ვ) საგადასახადო დეკლარაციების და კანონმდებლობით გათვალისწინებული სხვა ანგარიშგების ფორმების შეტანა კომპიუტერში დასამუშავებლად;

ზ) მოქმედი კანონმდებლობით დადგენილი გადასახადების კომპიუტერული აღრიცხვა;

თ) კომპიუტერული სისტემის ფუნქციონირების უზრუნველყოფა მათში ცვლილებების შეტანის ჩათვლით;

ი) კომპეტენციის ფარგლებში ანგარიშ-ფაქტურების, სასაქონლო ზედნადებების და კანონმდებლობით გათვალისწინებული სხვა მკაცრი აღრიცხვის ფორმების გამოყენებისა და მონაცემთა კომპიუტერული დამუშავების უზრუნველყოფა;

კ) სანდო ინფორმაციის მიხედვით, რომელიც ცნობილია საგადასახადო ინსპექციისათვის, სათანადო წესით გაფორმებული დასკვნის საფუძველზე, სავარაუდო დარიცხვის განახორციელება;

ლ) დეკლარაციებისა და ანგარიშგების ფორმების ვიზუალური შემოწმება მიღებული ინფორმაციების საფუძველზე;

მ) მოქმედი საგადასახადო კანონმდებლობის დაცვით დეკლარაციების და გაანგარიშებების კამერალური შეამოწმება და დარღვევების გამოვლენის შემთხვევაში მასალების გადამხდელთა საგადასახადო აუდიტის (შემოწმებების) სამმართველოსათვის საგადასახადო კანონმდებლობით გათვალისწინებული ზომების გასატარებლად გადაცემა;

ნ) წინადადებების მომზადება საკონტროლო გასვლითი შემოწმების ჩატარების შესახებ;

ო) წინადადებების მომზადება გადამხდელთან ქრონომეტრაჟის ჩატარების შესახებ.

2. გადამხდელთა მომსახურების სამმართველოს მოვალეობაა ინსპექციის სამოქმედო ტერიტორიის საზღვრების ფარგლებში:

ა) გაუწიოს კონსულტაცია გადამხდელებს, მოქმედი საგადასახადო კანონმდებლობიდან გამომდინარე, მათთვის საინტერესო საკითხების გადაწყვეტაში, განუმარტოს გადამხდელებს გადასახადის გამოანგარიშების, საგადასახადო დეკლარაციებისა და გაანგარიშებების შევსების წესი და წარდგენის ვადები;

ბ) მიაწოდოს გადამხდელებს ინფორმაცია საგადასახადო კანონმდებლობასა და გადასახადებთან დაკავშირებულ საკითხებზე;

გ) მიანიჭოს გადამხდელებს საიდენტიფიკაციო ნომრები და გასცეს სარეგისტრაციო ფორმები;

დ) განახორციელოს ინდივიდუალური საწარმოების სახელმწიფო რეგისტრაცია და უზრუნველყოს სამეწარმეო რეესტრის წარმოება;

ე) დაამყაროს ურთიერთობა სახელმწიფო რეგისტრაციის განმახორციელებელ ორგანოებთან;

ვ) განახორციელოს საკონტროლო-სალარო აპარატების რეგისტრაცია;

ზ) მოახდინოს დღგ-ის გადამხდელთა რეგისტრაცია;

თ) დადგენილი წესით გასცეს ლიცენზიები (ნებართვები);

ი) უზრუნველყოს გადამხდელები საგადასახადო ანგარიშ-ფაქტურებით და კანონმდებლობით დადგენილი სხვა მკაცრი აღრიცხვის ფორმებით, დეკლარაციებით და გაუწიოს შესაბამისი მომსახურება დეკლარაციის მიღებასთან დაკავშირებით;

კ) მიიღოს გადამხდელთა დეკლარაციები და გაანგარიშებები, გადაამოწმოს აღნიშნულ დოკუმენტებზე მითითებული საიდენტიფიკაციო ნომერი;

ლ) აწარმოოს გადამხდელთა საქმეები, უზრუნველყოს ინფორმაციის შეკრება და არქივის წარმოება;

მ) მიიღოს გადასახადის გადამხდელების მიერ წარმოდგენილი დეკლარაციები და გადასახადების გადახდასთან დაკავშირებული ანგარიშგების სხვა ფორმები, მიიღოს გადამხდელთა საგადასახადო აუდიტის (შემოწმებების) სამმართველოდან ინფორმაციები გასვლითი საგადასახადო შემოწმებებით გადასახადის გადამხდელებზე დარიცხული (შემცირებული) გადასახადების შესახებ და უზრუნველყოს მონაცემების დადგენილ ვადებში კომპიუტერებში შეტანა;

ნ) დადგენილი წესით მიიღოს ინფორმაციები მიწის და ფიზიკურ პირთა ქონების გადასახადების გადამხდელების (მათ შორის, ადმინისტრაციულ-ტერიტორიულ ერთეულებში საგადასახადო ინსპექციის განყოფილებებიდან და გადამხდელთა მომსახურების ადმინისტრაციულ-ტერიტორიული ცენტრებიდან) შესახებ და უზრუნველყოს გადასახადების მონაცემების კომპიუტერებში შეტანა;

ო) დადგენილი წესით მიიღოს შესაბამისი სამმართველოებიდან და განყოფილებებიდან ინფორმაციები გადამხდელთა მიერ მიღებული შემოსავლების შესახებ და უზრუნველყოს მათი კომპიუტერებში შეტანა და დამუშავება;

პ) ყოველდღიურად მიიღოს მომსახურე ბანკებიდან, სახაზინო დაწესებულებებიდან დოკუმენტები გადასახადის გადამხდელების მიერ ბიუჯეტში და სახელმწიფო ფონდებში ჩარიცხული გადასახადების შესახებ და უზრუნველყოს აღნიშნული მონაცემების კომპიუტერებში შეტანა;

ჟ) გადასახადების ადმინისტრირების სამმართველოს ოპერატიულად გადასცეს ინფორმაცია ვადაგადაცილებული დავალიანებების შესახებ გადასახადის გადამხდელებისა და გადასახადების სახეების ჭრილში გადასახადების იძულებითი გადახდევინების მიზნით;

რ) დადგენილი წესის მიხედვით აწარმოოს გადასახადის გადამხდელების ბარათებზე საგადასახადო კანონმდებლობით დაწესებული გადასახადების დარიცხვა და აღრიცხვა გადასახადის სახეების მიხედვით, ვადაგადაცილებული დავალიანებების შემთხვევაში აწარმოოს საურავების დარიცხვა;

ს) კომპეტენციის ფარგლებში საგადასახადო ანგარიშ-ფაქტურების, სასაქონლო ზედნადებების და კანონმდებლობით გათვალისწინებული სხვა მკაცრი აღრიცხვის ფორმების გამოყენებაზე კონტროლის გაძლიერების, ჩათვლებში გამოყენებული ანგარიშ-ფაქტურების შესახებ მონაცემთა ერთიანი ბაზის შექმნისა და ამ მონაცემთა კომპიუტერული დამუშავების უზრუნველყოფის მიზნით, საგადასახადო დეპარტამენტში ანგარიშების წარდგენა;

ტ) შეადგინოს საგადასახადო დეპარტამენტის მიერ დაწესებული სტატისტიკური და ფაქტობრივი შემოსავლებისა და ვადაგადაცილებული დავალიანებების შესახებ ანგარიშები;

უ) უზრუნველყოს ინსპექცია შესაბამისი პროგრამებით და დაიცვას კომპიუტერული სისტემები გარეშე პირების მიერ მონაცემთა ბაზაში შეღწევისაგან;

ფ) კანონმდებლობით დადგენილი წესით და ვადებში უზრუნველყოს გადამხდელთა სხვადასხვა გადასახადების ბარათებზე არსებული ზედმეტობების ჩათვლა სხვა გადასახადების ანგარიშში ან მათი დაბრუნება გადამხდელთათვის;

ქ) დეკლარაციების არწარმოდგენის ფაქტების გამოვლენა და რეაგირებისათვის შესაბამისი სტრუქტურული ქვედანაყოფებისათვის ინფორმაციის წარდგენა;

ღ) სანდო ინფორმაციების მიღება და მოპოვება. მათი გადამუშავების შედეგად სავარაუდო დარიცხვის განსახორციელებლად წინადადებების მომზადება;

ყ) დღგ-ის ანგარიშ-ფაქტურების დამუშავების შედეგად გამოვლენილი დარღვევების მიხედვით წარმოუდგენელი დეკლარაციების ან ანგარიშ-ფაქტურების მიხედვით სავარაუდო დარიცხვის შესახებ წინადადებების მომზადება, გაყალბებული დოკუმენტების მიხედვით განხორციელებულ ოპერაციებზე მასალების მომზადება და რეაგირებისათვის სათანადო ორგანოებისათვის გადაცემა; 

შ) საგადასახადო ინსპექციაში არსებული და მესამე პირებიდან მიღებული ინფორმაციის დამუშავების საფუძველზე წინადადებების მომზადება გადამხდელებთან ქრონომეტრაჟის ჩატარების აუცილებლობის შესახებ;

ჩ) შესაბამისი ინფორმაციის საფუძველზე წინადადებების მომზადება საკონტროლო გასვლითი შემოწმების აუცილებლობის შესახებ;

ც) კომპეტენციის ფარგლებში შეავსოს ადმინისტრაციულ-სამართალდარღვევათა ოქმები და გამოვლენილ სამართალდარღვევებზე ფინანსური და ადმინისტრაციული პასუხისმგებლობის შესახებ მოამზადოს წინადადებები;

ძ) აუცილებლობის შემთხვევაში გამოიძახოს გადამხდელი და დასაბეგრი ბაზის დაზუსტების მიზნით მოითხოვოს დამატებითი დოკუმენტები და ახსნა-განმარტებები;

წ) სამოქმედო ტერიტორიაზე საგადასახადო და სტატისტიკური ანგარიშების მონაცემების ეკონომიკური ანალიზის ჩატარება;

ჭ) განიხილოს გადამხდელების განცხადებები საგადასახადო დეკლარაციების წარმოდგენის ან გადასახადის გადახდის ვადის გაგრძელების შესახებ;

ხ) კომპეტენციის ფარგლებში უზრუნველყოს ადმინისტრაციულ სამართალდარღვევათა და საგადასახადო კოდექსებით გათვალისწინებულ და მათ მიერ გამოვლენილ ყველა სამართალდარღვევებზე შესაბამისი ოქმების (აქტების) შედგენა და იურიდიულ საკითხთა და საჩივრების განხილვის სამმართველოსათვის შემდგომი რეაგირებისათვის დაუყოვნებლივ გადაცემა.


მუხლი 10. ინსპექციის გადამხდელთა საგადასახადო აუდიტის (შემოწმებების) სამმართველო
1. გადამხდელთა საგადასახადო აუდიტის (შემოწმებების) სამმართველოს ძირითადი ფუნქციებია საგადასახადო ინსპექციის სამოქმედო ტერიტორიის საზღვრების ფარგლებში, გადასახადის გადამხდელთა საქმიანობის, ბუღალტრული და საგადასახადო დოკუმენტების შემოწმება გასვლითი საგადასახადო შემოწმების ჩატარების გზით. 

2. გადამხდელთა საგადასახადო აუდიტის (შემოწმებების) სამმართველოს მოვალეობაა საგადასახადო ინსპექციის სამოქმედო ტერიტორიის საზღვრების ფარგლებში:

ა) აუდიტისათვის გადასახადის გადამხდელთა შერჩევა;

ბ) საგადასახადო შემოწმებების წლიური სამუშაო გეგმის შედგენა;

გ) კომპეტენციის ფარგლებში და დამტკიცებული სამუშაო გეგმის შესაბამისად გადასახადის გადამხდელების საქმიანობასთან დაკავშირებული დოკუმენტების შემოწმება;

დ) საგადასახადო შემოწმების წინასწარი მომზადება;

ე) გასვლითი საგადასახადო შემოწმების ჩატარებისას გამოიკვლიოს საწარმოთა და მეწარმე-ფიზიკურ პირთა საწარმოო, სასაწყობო, სავაჭრო და სხვა სათავსები, ჩაატაროს დაკვირვება ქრონომეტრაჟის ან სხვა მეთოდის გამოყენებით, მოითხოვოს ინვენტარიზაციის ჩატარება და განსაზღვროს დასაბეგრი ობიექტის ოდენობა;

ვ) გასვლითი საგადასახადო შემოწმებისას შეამოწმოს საკონტროლო-სალარო აპარატის მდგომარეობა;

ზ) გააფორმოს საგადასახადო შემოწმების აქტი;

თ) მოამზადოს წინადადებები გამოვლენილ დარღვევებზე კანონმდებლობით გათვალისწინებული ჯარიმების და საურავების დარიცხვის შესახებ;

ი) გასვლითი საგადასახადო შემოწმების შედეგები დადგენილ ვადებში გადასცეს გადამხდელთა მომსახურების სამმართველოს;

კ) მოამზადოს ანგარიშგებები სამმართველოს მიერ გაწეული მუშაობის შესახებ და უზრუნველყოს მათი დადგენილ ვადაში წარდგენა საგადასახადო დეპარტამენტში;

ლ) კომპეტენციის ფარგლებში უზრუნველყოს ადმინისტრაციულ სამართალდარღვევათა და საგადასახადო კოდექსებით გათვალისწინებულ და მათ მიერ გამოვლენილ ყველა სამართალდარღვევებზე შესაბამისი ოქმების (აქტების) შედგენა და იურიდიულ საკითხთა და საჩივრების განხილვის სამმართველოსათვის შემდგომი რეაგირებისათვის დაუყოვნებლივ გადაცემა.


მუხლი 11. გადასახადების ადმინისტრირების სამმართველო
1. გადასახადების ადმინისტრირების სამმართველოს ძირითადი ფუნქციებია, ინსპექციის სამოქმედო ტერიტორიის საზღვრების ფარგლებში:

ა) მიმდინარე ზედამხედველობა საგადასახადო კანონმდებლობის დაცვაზე;

ბ) ვადაგადაცილებულ დავალიანებებზე გადახდევინების იძულებითი მეთოდების გამოყენება;

გ) ურჩ გადამხდელთა და არარეგისტრირებულ პოტენციურ გადამხდელთა გამოვლენა.

2. გადასახადების ადმინისტრირების სამმართველოს მოვალეობაა ინსპექციის სამოქმედო ტერიტორიის საზღვრების ფარგლებში:

ა) გამოავლინოს არარეგისტრირებული პირები;

ბ) კომპეტენციის ფარგლებში გამოავლინოს არალიცენზირებული და/ან შესაბამისი ნებართვის გარეშე მომუშავე გადამხდელები;

გ) გამოავლინოს აქციზური მარკებით ნიშანდებას დაქვემდებარებული საქონლის წარმოების, მიწოდების დარღვევის ფაქტები;

დ) განახორციელოს საკონტროლო-სალარო აპარატების გამოყენებასთან დაკავშირებული ზედამხედველობა;

ე) განახორციელოს რაიონების (ქალაქების) ტერიტორიაზე მყოფი გადამხდელების საკონტროლო-სალარო აპარატების დალუქვა, საწვავის სვეტების, მრიცხველების დალუქვა. დაზიანების შემთხვევაში ლუქის ახსნა და ახალი ლუქის დადება და შეადგინოს ამ მიზნით შემუშავებული შესაბამისი ფორმების აქტები. ხელახალი დალუქვის ყველა შემთხვევაში მოახდინოს საკონტროლო-სალარო აპარატში შეტანილი პაროლის შეცვლა;

ვ) გადამხდელებთან საქონლის შემოსავლისა და გასავლის ჟურნალების ზედამხედველობა;

ზ) გამოავლინოს აღურიცხავი მატერიალური ფასეულობებისა და საქონლის ტრანსპორტირებისა და მიწოდების ფაქტები;

თ) განახორციელოს შემოსავლების დაკვირვების ტექნიკური საშუალებების დაყენება და კონტროლი;

ი) უზრუნველყოს ბიუჯეტში და სახელმწიფო ფონდებში გადასახადების დროული და სრული მობილიზაცია;

კ) დააწესოს კონტროლი გადასახადების გადამხდელების მიერ გადასახადების სრულ და დროულ გადახდაზე;

ლ) შეაგროვოს ინფორმაციები იმ გადამხდელების შესახებ, რომლებიც ფაქტობრივად გადახდისუნარიანნი არიან და მიიღოს ზომები დარიცხული გადასახადების ბიუჯეტში და სახელმწიფო ფონდებში ამოსაღებად;

მ) საინკასო დავალებებით და გადასახადების იძულებითი გადახდევინების მეთოდებით უზრუნველყოს ვადაგადაცილებული დავალიანებების ამოღება;

ნ) შეაგროვოს ინფორმაციები იმ გადამხდელების შესახებ, რომლებიც თავს არიდებენ გადასახადების გადახდას;

ო) გამოიკვლიოს საწარმოთა და მეწარმე-ფიზიკურ პირთა საწარმოო, სასაწყობო, სავაჭრო და სხვა სათავსები, ჩაატაროს დაკვირვება ქრონომეტრაჟის ან სხვა მეთოდის გამოყენებით და მასალები გადასცეს გადამხდელთა საგადასახადო აუდიტის (შემოწმების) სამმართველოს;

პ) ვადაგადაცილებული დავალიანების მქონე გადამხდელებთან ფულადი საშუალებების მოძრაობის პერიოდული შემოწმებები;

ჟ) მოამზადოს ანგარიშგებები სამმართველოს მიერ გაწეული მუშაობის შესახებ და უზრუნველყოს მათი დადგენილ ვადაში წარდგენა საგადასახადო დეპარტამენტში;

რ) კომპეტენციის ფარგლებში უზრუნველყოს ადმინისტრაციულ სამართალდარღვევათა და საგადასახადო კოდექსებით გათვალისწინებულ და მათ მიერ გამოვლენილ ყველა სამართალდარღვევებზე შესაბამისი ოქმების (აქტების) შედგენა და იურიდიულ საკითხთა და საჩივრების განხილვის სამმართველოსათვის შემდგომი რეაგირებისათვის დაუყოვნებლივ გადაცემა;

ს) კომპეტენციის ფარგლებში განახორციელოს კანონმდებლობით მინიჭებული სხვა უფლებამოსილება.


მუხლი 12. იურიდიულ საკითხთა და საჩივრების განხილვის სამმართველო
1. იურიდიულ საკითხთა და საჩივრების განხილვის სამმართველოს ფუნქციებია:

ა) ინსპექციების იურიდიული მომსახურება;

ბ) საგადასახადო საჩივრების განხილვა;

გ) სასამართლო ორგანოებში საქმის განხილვაში მონაწილეობა.

2. იურიდიულ საკითხთა და საჩივრების განხილვის სამმართველოს მოვალეობაა:

ა) ინსპექციის გადასახადების ადმინისტრირების სამმართველოდან მიღებულ მასალებზე დაყრდნობით მოამზადოს მასალები სასამართლოში წარსადგენად;

ბ) კომპეტენციის ფარგლებში მონაწილეობა მიიღოს სასამართლო გადაწყვეტილებების აღსრულების პროცესში;

გ) ინსპექციის თანამშრომლებს გაუწიოს იურიდიული კონსულტაციები, გააცნოს ახალი ნორმატიული აქტები და ცვლილებები კანონმდებლობაში;

დ) მიიღოს და განიხილოს გადასახადის გადამხდელის საჩივრები და შუამდგომლობები კამერალური და გასვლითი საგადასახადო შემოწმებებით დარიცხული გადასახადებისა და ინსპექციის გადაწყვეტილების შესახებ;

ე) კომპეტენციის ფარგლებში მონაწილეობა მიიღოს სასამართლოში საგადასახადო დავებთან დაკავშირებული საქმეების განხილვაში;

ვ) მოამზადოს ანგარიშგებები სამმართველოს მიერ გაწეული მუშაობის შესახებ და უზრუნველყოს მათი დადგენილ ვადაში წარდგენა საგადასახადო დეპარტამენტში;

ზ) შეადგინოს სამართლებრივი დასკვნები საგადასახადო აუდიტის (შემოწმების) მასალებზე;

თ) კომპეტენციის ფარგლებში მონაწილეობა მიიღოს გადასახადის იძულებით გადახდევინების ღონისძიებებში;

ი) ინსპექციის სტრუქტურული ერთეულებიდან მიღებულ ოქმებზე დაყრდნობით მოამზადონ მასალები ინსპექციის ხელმძღვანელობასთან წარსადგენად და/ან განსჯადობის მიხედვით რაიონულ სასამართლოში გადასაგზავნად.


მუხლი 13. ინსპექციის ადმინისტრაცია (აპარატი)

ადმინისტრაციის (აპარატის) მოვალეობაა:

ა) აწარმოოს ინსპექციის საფინანსო-სამეურნეო საქმიანობის ბუღალტრული აღრიცხვა;

ბ) აწარმოოს საჯარო მოსამსახურეთა პირადი საქმეების აღრიცხვა და კომპეტენციით განსაზღვრული საკადრო საქმიანობა;

გ) უზრუნველყოს საკომუნიკაციო და საკორესპონდენტო პროცესის კონტროლი;

დ) უზრუნველყოს არქივის წარმოება.


მუხლი 14. საგადასახადო ინსპექციის განყოფილება ადმინისტრაციულ-ტერიტორიულ ერთეულებში
1. განყოფილების ფუნქციებია შესაბამისი რაიონის ადმინისტრაციულ-ტერიტორიული საზღვრების ფარგლებში:

ა) გადამხდელთა რეგისტრაცია; 

ბ) გადამხდელთა მომსახურება;

გ) საგადასახადო დეკლარაციებისა და გაანგარიშებების მიღება;

დ) სალარო აპარატების რეგისტრაცია;

ე) მიმდინარე ზედამხედველობა საგადასახადო კანონმდებლობის დაცვაზე;

ვ) ვადაგადაცილებულ დავალიანებებზე გადახდევინების იძულებითი მეთოდების გამოყენება;

ზ) ურჩ გადამხდელთა და არარეგისტრირებულ პოტენციურ გადამხდელთა გამოვლენა.

2. განყოფილება ვალდებულია შესაბამისი რაიონის ადმინისტრაციულ-ტერიტორიული საზღვრების ფარგლებში:

ა) გაუწიოს კონსულტაცია გადამხდელებს, მოქმედი საგადასახადო კანონმდებლობიდან გამომდინარე, მათთვის საინტერესო საკითხების გადაწყვეტაში, განუმარტოს გადამხდელებს გადასახადის გამოანგარიშების წესი, საგადასახადო დეკლარაციებისა და გაანგარიშებების შევსების წესი და წარდგენის ვადები;

ბ) მიაწოდოს გადამხდელებს ინფორმაცია საგადასახადო კანონმდებლობასა და გადასახადებთან დაკავშირებულ საკითხებზე;

გ) მოამზადოს წინადადებები სამოქმედო ტერიტორიის ფარგლებში გადამხდელებისთვის საიდენტიფიკაციო ნომრების მინიჭების თაობაზე და გასცეს სარეგისტრაციო ფორმები;

დ) ინსპექციის გადამხდელთა მომსახურების სამმართველოს წარუდგინოს ინფორმაცია სამოქმედო ტერიტორიის ფარგლებში ინდივიდუალური საწარმოების სახელმწიფო რეგისტრაციის მიზნით და უზრუნველყოს სამეწარმეო რეესტრის წარმოება;

ე) დაამყაროს ურთიერთობა მარეგისტრირებელ ორგანოებთან;

ვ) განახორციელოს საკონტროლო-სალარო აპარატების რეგისტრაცია;

ზ) მოამზადოს წინადადებები დღგ-ის გადამხდელთა რეგისტრაციის შესახებ;

ი) უზრუნველყოს გადამხდელები საგადასახადო ანგარიშ-ფაქტურებით და კანონმდებლობით დადგენილი სხვა მკაცრი აღრიცხვის ფორმებით, დეკლარაციებით და გაუწიოს შესაბამისი მომსახურება დეკლარაციის მიღებასთან დაკავშირებით;

კ) მიიღოს გადამხდელთა დეკლარაციები და გაანგარიშებები, გადაამოწმოს აღნიშნულ დოკუმენტებზე მითითებული საიდენტიფიკაციო ნომერი და გადასცეს ისინი საგადასახადო ინსპექციის გადამხდელთა მომსახურების სამმართველოს;

ლ) აწარმოოს გადამხდელთა საქმეები, უზრუნველყოს ინფორმაციის შეკრება და არქივის წარმოება;

მ) გამოავლინოს არარეგისტრირებული პირები;

ნ) სათანადო ორგანოებიდან მიიღოს მიწის და ფიზიკურ პირთა ქონების გადასახადთან დაკავშირებული ინფორმაციები და დასამუშავებლად წარუდგინოს საგადასახადო ინსპექციის გადამხდელთა მომსახურების სამმართველოს;

ო) კომპეტენციის ფარგლებში გამოავლინოს არალიცენზირებული და/ან შესაბამისი ნებართვის გარეშე მომუშავე გადამხდელები;

პ) გამოავლინოს აქციზური მარკებით ნიშანდებას დაქვემდებარებული საქონლის წარმოების, მიწოდების დარღვევის ფაქტები;

ჟ) განახორციელოს საკონტროლო-სალარო აპარატების გამოყენებასთან დაკავშირებული ზედამხედველობა;

რ) განახორციელოს რაიონების (ქალაქების) ტერიტორიაზე მყოფი გადამხდელების საკონტროლო-სალარო აპარატების დალუქვა, საწვავის სვეტების, მრიცხველების დალუქვა. დაზიანების შემთხვევაში, ლუქის ახსნა და ახალი ლუქის დადება და შეადგინოს ამ მიზნით შემუშავებული შესაბამისი ფორმების აქტები. ხელახალი დალუქვის ყველა შემთხვევაში მოახდინოს საკონტროლო-სალარო აპარატში შეტანილი პაროლის შეცვლა;

ს) გადამხდელებთან საქონლის შემოსავლისა და გასავლის ჟურნალების ზედამხედველობა;

ტ) გამოავლინოს აღურიცხავი მატერიალური ფასეულობებისა და საქონლის ტრანსპორტირებისა და მიწოდების ფაქტები;

უ) განახორციელოს შემოსავლების დაკვირვების ტექნიკური საშუალებების დაყენება და კონტროლი;

ფ) უზრუნველყოს ბიუჯეტში და სახელმწიფო ფონდებში გადასახადების დროული და სრული მობილიზაცია;

ქ) დააწესოს კონტროლი გადასახადების გადამხდელების მიერ გადასახადების სრულ და დროულ გადახდაზე;

ღ) შეაგროვოს ინფორმაციები იმ გადამხდელების შესახებ, რომლებიც ფაქტობრივად გადახდისუნარიანნი არიან და მიიღოს ზომები დარიცხული გადასახადების ბიუჯეტში და სახელმწიფო ფონდებში ამოსაღებად;

ყ) საინკასო დავალებებით და გადასახადების იძულებითი გადახდევინების მეთოდებით უზრუნველყოს ვადაგადაცილებული დავალიანებების ამოღება;

შ) კომპეტენციის ფარგლებში უზრუნველყოს ადმინისტრაციულ სამართალდარღვევათა და საგადასახადო კოდექსებით გათვალისწინებულ და მათ მიერ გამოვლენილ ყველა სამართალდარღვევებზე შესაბამისი ოქმების (აქტების) შედგენა და იურიდიულ საკითხთა და საჩივრების განხილვის სამმართველოსათვის შემდგომი რეაგირებისათვის დაუყოვნებლივ გადაცემა;

ც) გამოიკვლიოს საწარმოთა და მეწარმე-ფიზიკურ პირთა საწარმოო, სასაწყობო, სავაჭრო და სხვა სათავსები, ჩაატაროს დაკვირვება ქრონომეტრაჟის ან სხვა მეთოდის გამოყენებით და მასალები გადასცეს გადამხდელთა საგადასახადო აუდიტის (შემოწმების) სამმართველოს;

ძ) ვადაგადაცილებული დავალიანების მქონე გადამხდელებთან ფულადი საშუალებების მოძრაობის პერიოდული შემოწმებები;

წ) მოამზადოს ანგარიშგებები სამმართველოს მიერ გაწეული მუშაობის შესახებ და უზრუნველყოს მათი დადგენილ ვადაში წარდგენა საგადასახადო დეპარტამენტში;

ჭ) იღებს ინფორმაციებს, დეკლარაციებს, გაანგარიშებებს და ცნობებს მომსახურების ცენტრ(ებ)იდან და, შესაბამისად, ახდენს მათ გადაცემას საგადასახადო ინსპექციის გადამხდელთა მომსახურების სამმართველოსთვის; 

ჯ) კომპეტენციის ფარგლებში განახორციელოს კანონმდებლობით მინიჭებული სხვა უფლებამოსილება.


მუხლი 15. საგადასახადო ინსპექციის, მისი ტერიტორიული განყოფილების გადამხდელთა მომსახურების ცენტრები ადმინისტრაციულ-ტერიტორიულ ერთეულებში
1. მომსახურების ცენტრის მოვალეობაა შესაბამისი რაიონის ადმინისტრაციულ-ტერიტორიული საზღვრების ფარგლებში:

ა) გაუწიოს კონსულტაცია გადამხდელებს, მოქმედი საგადასახადო კანონმდებლობიდან გამომდინარე, მათთვის საინტერესო საკითხების გადაწყვეტაში, განუმარტოს გადამხდელებს გადასახადის გამოანგარიშების წესი, საგადასახადო დეკლარაციებისა და გაანგარიშებების შევსების წესი და წარდგენის ვადები;

ბ) მიაწოდოს გადამხდელებს ინფორმაცია საგადასახადო კანონმდებლობასა და გადასახადებთან დაკავშირებულ საკითხებზე;

გ) მოამზადოს წინადადებები სამოქმედო ტერიტორიის ფარგლებში გადამხდელებისთვის საიდენტიფიკაციო ნომრების მინიჭების თაობაზე და გასცეს სარეგისტრაციო ფორმები;

დ) ინსპექციის გადამხდელთა მომსახურების სამმართველოს წარუდგინოს ინფორმაცია სამოქმედო ტერიტორიის ფარგლებში ინდივიდუალური საწარმოების სახელმწიფო რეგისტრაციის მიზნით და უზრუნველყოს სამეწარმეო რეესტრის წარმოება;

ე) დაამყაროს ურთიერთობა მარეგისტრირებელ ორგანოებთან;

ვ) განახორციელოს საკონტროლო-სალარო აპარატების რეგისტრაცია;

ზ) მოამზადოს წინადადებები დღგ-ის გადამხდელთა რეგისტრაციის შესახებ;

ი) უზრუნველყოს გადამხდელები საგადასახადო ანგარიშ-ფაქტურებით და კანონმდებლობით დადგენილი სხვა მკაცრი აღრიცხვის ფორმებით, დეკლარაციებით და გაუწიოს შესაბამისი მომსახურება დეკლარაციის მიღებასთან დაკავშირებით;

კ) მიიღოს გადამხდელთა დეკლარაციები და გაანგარიშებები, გადაამოწმოს აღნიშნულ დოკუმენტებზე მითითებული საიდენტიფიკაციო ნომერი და გადასცეს ისინი, შესაბამისად, საგადასახადო ინსპექციის გადამხდელთა მომსახურების სამმართველოს, ადმინისტრაციულ-ტერიტორიულ ერთეულებში საგადასახადო ინსპექციის განყოფილებას;

ლ) აწარმოოს გადამხდელთა საქმეები, უზრუნველყოს ინფორმაციის შეკრება და არქივის წარმოება;

მ) გამოავლინოს არარეგისტრირებული პირები;

ნ) სათანადო ორგანოებიდან მიიღოს მიწის და ფიზიკურ პირთა ქონების გადასახადთან დაკავშირებული ინფორმაციები და დასამუშავებლად წარუდგინოს საგადასახადო ინსპექციის გადამხდელთა მომსახურების სამმართველოს, ადმინისტრაციულ-ტერიტორიულ ერთეულებში საგადასახადო ინსპექციის განყოფილებას;

ო) განახორციელოს რაიონების (ქალაქების) ტერიტორიაზე მყოფი გადამხდელების საკონტროლო-სალარო აპარატების დალუქვა, საწვავის სვეტების, მრიცხველების დალუქვა. დაზიანების შემთხვევაში ლუქის ახსნა და ახალი ლუქის დადება და შეადგინოს ამ მიზნით შემუშავებული შესაბამისი ფორმების აქტები. ხელახალი დალუქვის ყველა შემთხვევაში მოახდინოს საკონტროლო-სალარო აპარატში შეტანილი პაროლის შეცვლა;

პ) გადამხდელებთან საქონლის შემოსავლისა და გასავლის ჟურნალების ზედამხედველობა;

ჟ) განახორციელოს შემოსავლების დაკვირვების ტექნიკური საშუალებების დაყენება და კონტროლი;

რ) შეაგროვოს ინფორმაციები იმ გადამხდელების შესახებ, რომლებიც თავს არიდებენ გადასახადების გადახდას;

ს) მოამზადოს ანგარიშგებები ცენტრის მიერ გაწეული მუშაობის შესახებ და უზრუნველყოს მათი დადგენილ ვადაში წარდგენა საგადასახადო დეპარტამენტში;

ტ) კომპეტენციის ფარგლებში უზრუნველყოს ადმინისტრაციულ სამართალდარღვევათა და საგადასახადო კოდექსებით გათვალისწინებულ და მათ მიერ გამოვლენილ ყველა სამართალდარღვევებზე შესაბამისი ოქმების (აქტების) შედგენა და იურიდიულ საკითხთა და საჩივრების განხილვის სამმართველოსათვის შემდგომი რეაგირებისათვის დაუყოვნებლივ გადაცემა;

უ) კომპეტენციის ფარგლებში განახორციელოს კანონმდებლობით მინიჭებული სხვა უფლებამოსილება.

